
No tin mihó ku bo lugá Koro: Kaminda bo lombrishi ta derá
Oost west thuis best Koro: Aki nan bo mester ta 
Oost west thuis best Koro: Bo lugá ta bo lugá

Koro: YDK 
Un apodo ku ta yena mi ku hopi orguyo fo’i dia e la nase
Un abreviashon pa e yu di Kòrsou
Ku ta sali pa su mes
Koro: Ku ta sali pa su mes

No tin duda den nos talento
Nos ta super kreativo
Aki mes nos por tur  kos
Aki mes nos tin tur kos

Koro: B’a duda?!

Playa nan bunita Koro: Nos tin’e
Atrakshon pa turista
Un fiesta prominente
Hoben ku talento Koro: Nos tin’e
Ku a saka kar’i pueblo
Den tur aspekto

Koro: Kòrsou mi lugá, mi tera tan stimá
Kaminda bientu, awa i solo, nos tin na abundansia

Koro: Mi patria stimá, na mi kurason bo ta

Pa tur esnan ku a emigrá , kòrda di unda bo ta

No tin mihó ku bo lugá Koro: Kaminda bo lombrishi ta dera

Oost west thuis best Koro: Akinan bo mester ta

Oost west thuis best Koro: Ta yu’i Kòrsou mi ta, mi ta 

stima mi lugá

Koro: T’esaki ta nos kos

Koro: No laga baka hoga na pos paso t’esaki ta nos kos

Pregon: Nò nò sinta man krusa, bin bo tambe i aportá

Sanger ’n ta bira awa, maske kon leu bo ta

Si Fé ta move montaña, ki ta para pa move un isla

Uní nos ta baha kaya, karg’e nòmber ku honor

Koro: YDK

Pregon: Ban karg’e

Ku honor

Esaki ta nos isla

Esaki ta nos kos

Mi ta orguyoso

Pa kada kos ku nos a logra Koro: Yu’i Kòrsou

No tin dos Koro: YDK

Manera nos

Un isla

Un pueblo

Den mesun direkshon

Ban kanta viktoria

Kòrsou ta den su gloria

Rib’e ruta di Sta Maria

Bin kontra mi eiden

Kek:

Para na oost bo ta Koro: Rib’e ruta

Para na wèst bo ta Koro: Rib’e ruta

Ambiente rib’e lugá Koro: Rib’e ruta

Tur hende bon animá

Koro: Y D K 

Akibanda ma tende Y D K 

Ayabanda ma tende Y D K 

Patras ma tende Y D K 

Awo ta awo Koro: Kontrami eiden

Rib’e ruta

Den ambiente

Den alegria

Hopi kayente

Koro: YDK

Pregon: 

Ban karg’e

Ku honor

Dja we, na we lo

Kos ta bon

Mi stim’e luga ‘ki, wa

Mi stime luga ‘ki.

Mambo

Spesifikashon

YDK= Yu di Kòrsou
Wa= lenguahe informal di kaya pa “bo sa”
No laga baka hoga na pos, paso t’esaki ta nos kos= No laga pa kos bira pió,
pa nos siña apresia òf pa nos duna bek
Sanger ‘n ta bira awa, maske kon leu bo ta= Ni maske bo bandona bo isla,
yu di Kòrsou bo ta
Si Fé ta move montaña, ki’ ta para pa move un isla= Kargando Fé, nos por
hasi kosnan grandi pa nos isla
Dja we, na we lo= Ban pa ban/Tempu lo bisa


